
BASHKIA
TIRANE REPUBLIKA E SHQIPERISE



        
BASHKIA TIRANË

KËSHILLI BASHKIAK

V E N D I M 
Nr. 119, datë 15.11.2023

“PËR
DISA SHTESA DHE NDRYSHIME NË VENDIMIN NR. 126, DATË 23.12.2022, TË KËSHILLIT BASHKIAK “PËR MIRATIMIN E PROGRAMIT BUXHETOR AFATMESËM 2023-2025 DHE DETAJIMIN E BUXHETIT TË BASHKISË SË TIRANËS PËR VITIN 2023, TË NDRYSHUAR”
Në mbështetje të nenit 8 pika 2, nenit 9, pika 1, nënpikat 1.1 shkronja “b”, pika 1.3 shkronja “c”, nenit 41, pika 1, neni 54, shkronja “dh”, nenit 55, pikat 3 dhe 6 të ligjit nr. 139/2015 “Për vetëqeverisjen vendore", të ndryshuar, nenit 113, të ligjit nr. 44/2015 “Kodi i Procedurave administrative i Republikës së Shqipërisë”, ligjit nr. 68/2017 “Për financat e vetëqeverisjes vendore”, të ndryshuar, nenit 43 dhe nenit 44, të ligjit nr. 9936 datë 26.06.2008 “Për menaxhimin e sistemit buxhetor në Republikën e Shqipërisë”, të ndryshuar, ligjit nr 84/2022 “Për buxhetin e vitit 2023”, udhëzimit nr. 9, datë 20.03.2018, të ministrit të Financave dhe Ekonomisë “Për procedurat standarde të zbatimit të buxhetit”, të ndryshuar, udhëzimit nr.2, datë 19.01.2023 të ministrit të Financave dhe Ekonomisë për “Zbatimin e buxhetit të vitit 2023”, me propozim të Kryetarit të Bashkisë, Këshilli Bashkiak, 
V E N D O S I:
Në vendimin nr.126, datë 23.12.2022, të Këshillit Bashkiak “Për miratimin e programit buxhetor afatmesëm 2023-2025 dhe detajimin e buxhetit të Bashkisë së Tiranës për vitin 2023”, të ndryshuar, bëhen shtesat dhe ndryshimet si më poshtë vijon:
1. Miratimin e rishpërndarjes së fondeve të shpenzimeve korrente dhe kapitale ndërmjet programeve buxhetore sipas pasqyrës nr.1, bashkëlidhur dhe pjesë përbërëse e këtij vendimi.

2. Miratimin e akordimit të fondeve si transfertë e pakushtëzuar bashkëfinancim projekti Urbanct Remote IT pjesë e programit Interreg URBACT të Bashkimit Europian , IPA III (2021-2027) dhe detajimit të tyre në programin buxhetor sipas pasqyrës nr.2, bashkëlidhur dhe pjesë përbërëse e këtij vendimi.
3. Miratimin e akordimit të fondeve dhe detajimit të tyre referuar marrëveshjes së lidhur midis Bashkisë së Tiranës dhe donatorit, sipas pasqyrës nr.3, bashkëlidhur dhe pjesë përbërëse e këtij vendimi.
4. Ngarkohen Drejtoria e Përgjithshme e Menaxhimit Financiar, Drejtoria e Përgjithshme e Punëve Publike, Drejtoria e Përgjithshme Juridike e Aseteve dhe Licencimit, Drejtoria e Përgjithshme e Promovimit të Qytetit, Drejtoria e Përgjithshme e Shërbimeve Sociale, Drejtoria Përgjithshme e Teknologjisë së Informacionit, Inovacionit dhe të Dhënave, Drejtoria e Përgjithshme e Integrimit, Planifikimit Strategjik dhe Zhvillimit Ekonomik,Agjencia e Mbrojtjes së Konsumatorit, Agjensia e Parqeve dhe Rekreacionit, Drejtoria e Përgjithshme e Çerdheve dhe Kopshteve, Drejtoria e Përgjithshme e Rrugëve dhe Ndricimit Publik, Tirana Parking, Shkolla speciale “Luigj Gurakuqi”, Klubi Sportiv Tirana, Qendra Rinore “Ten”, Galeria e Artit “Tirana”, Qendra Komunitare "Multidisiplinare" për ndjekjen dhe zbatimin e këtij vendimi. 
Ky vendim hyn në fuqi sipas përcaktimeve të pikës 6, të nenit 55, të ligjit nr.139/2015 “Për vetëqeverisjen vendore”, të ndryshuar.

